
berriak, eta Sanzek azken 
aste hauetan botatako 
ideiak errepikatu zituen. 
«Euskara Nafarroako osa
garri kultural garrantzi
tsua da, baina ez du hortik 
iragan behar. Ez da erabili 
behar administrazio publi- i: 
ko ra sartzeko abantaila 
gisa , ezta aldarrikapen 
batzuetara atxikiz eskubi-
de batzuk dituela esanez 
ere, hizkuntzek ez dutela-
ko eskubiderik, pertsonek 
baizik». Hala eta guztiz 
ere, «hausnarketa egiteko 
betarik» oraindik ez zuela 
izan eta asteleheneko 
gobernu bilkuran gaia i 

aztertuko zu tela esan 
zuen. Asteartean, hain 
zuzen, gobernuak eran
tzun beharko du parla
mentuan hizkuntza politi
ka berraztertu beharraz 
PSNk aurkeztutako 
mozioa. 

PSNrentzat urrutiegi 
joan dira 

J uan J ose Lizarbek ere 
bere alderdiaren iritzia 
eman nahi izan zuen dimi
sioen ondotik, eta euska
raren kontra «inola ere ez» 
daudela azpimarratu zuen 
kazetarien aurrean. «Guk 
desadostasunak izan 
ditzakegu XXI. mendean [, 
euskara nola defenditu 
behar den hitz egitean, eta 
abertzaleekin desadosta
suna erabatekoa da, bis
tan da» . «Jakina, gai hone
tan ez dago egia osorik, eta 
iritzi guztiak balekoak 
dira , baina inork ez du 
euskararen benetako 
defentsaren patentea . 
Defentsa batzuek, hori 
bai , ez diote inolako mese
derik egiten euskarari», 
esan zuen PSNko idazkari 
nagusiak. 

Juan Jose Lizarbek , 
hori bai , ez zuen aukera 
galdu berresteko Hizkun
tza Politikako Zuzendari
tza Nagusiko arduradu
nen aurka jaurtitako kriti
kak, eta «Gobernuko ar
duradunek nahi zutena 
baino gehiago» egin dutela 
esan zuen . Dimititzeko 
erabakia errespetatzen 
zuela esan ondoren, hori 
ez zutela egin behar esan 
zuen. «Garbi dago dimititu 
dutela etorkizunagatik, 
etorkizunean egin daitez
keen aldaketengatik». 

Agintari sozialistak 
errefusatu egin zuen, bai-
ta ere, debate honetan hiz
kuntza ezagutzen ez dute
nak parte hartzen ari dire
nik. «Gu ez gara euskarari 
arrotzak , ez ni eta ez nire 
alderdia», esan zuen. 

«Hizkuntza plangintza seriosa» eskatzeko 
manifestazioa egingo da gaur Baionan 
Konfederazioa eta Udalen Biltzarra elkarlanean ariko dira udalen betebeharrak zehazteko 

Hur Gorostiaga / Baiona orain trenkatzen baita lelopean. 
«Parisen zain egon gabe», euskal 
hautetsiei bereziki zuzenduriko ibi
laldia izanen da. Bestalde, Euskal 
Konfederazioak Udalen Biltzarreko 

zuzendaritzarekin bilkura izan zuen 
ostegunean. Elkarrekin lantalde bat 
sortu, eta Herriko Etxeek har ditza
keten konpromisoak zehaztuko 
dituzte. 

Euskaltzaleek Baionan dute hitzor
dua gaur, euskararen aldeko deiada
rra plazaratzeko. Euskararen geroa 

ARRATSALDEKO BOSTE 
TAN , Baionako Lauga areto
tik abiatuko da manifestal
dia. Euskararen egoera larria 
dela -eta , «ez da pozteko 
garaia» eta Michel Oronosek 
azaldutakoaren arabera , ez 
da ohi bezala dantzari eta 
musikaririk izanen. 

Azken lau urteetan euska
raren aldeko hitzartze publi
koak, izenpetze kanpainak, 
plangintzak, hitz emate eta 
xedeak etengabekoak izan 
badira ere, ez da deus zeha
tzik heldu. Esperantza guz
tiak betetzekoak zituen Esta
tua eta Eskualdearen arteko 
Kontratu-Planak ere , ez ditu 
markatu helburuak bete . 
«Egoera horretan , euskalgin
tzako mugimenduak oldartu 
eta deiadarra bota dute eus
karen geroa segurtatzeko 
ezinbesteko oinarriak lor dai
tezen» , azaldu du. 

Gisa horretan, hiru eskaki
zun nagusi izanen dira . 
«Estatuak bere partehartzea 
bete dezan , plan kontratuan 
eskas dena osatuz eta depar
tamenduak bertze hainbertze 
egin dezan. Eurokarta berre
tsi edo bederen lege bat boz
ka dezaten . Eta hizkuntza 
plangintza serios bat munta 
dadin». 

Seaskako ordezkariak, herenegun, gaurko manifestaldira joateko deitzen duen kartel bat paratzen. 

Baina Parisi so egitearekin 
batera , tokiko hautetsier 
zuzendurik izanen da gaur 
ibilaldia, «euskarak ezinbes
tekoak dituen neurri eta diru 
laguntzak eskura ditzan lan 
egin dezaten , eta bakoitzak 
bere Herriko Etxean euskara
ren aldeko urratsak egin 
ditzan» . 

Hain zuzen ere , manifestal
diaren karietarat, Michel 
Oronos , Daniel Poulou Ipar 
Euskal Herriko Udalen Bil
tzarreko lehendakariarekin 
biltzekoa zen joan den oste
gunean. Harekin soilik bildu 
gabe , Udalen Biltzarreko 
zuzendaritzak ezohiko bilku
ra egin zuen gaia aztertzeko. 
Poulourekin batera , Fran
txua Maitia (Izpura), Pierre 
Hirigoien (Senpere) , Louis 
Genin (Zuraide) eta Luhuso
ko auzapezak hartu zuten 
esku bilkuran. 

Oro no sen erranetan , uda
len ordezkariek «euskararen 
alde zerbait egin dezaketela 

onartu» zuten, baina «nondik 
hasi ez» zekitela adierazi 
zuten. 

Euskal Konfederazioak 
udaletako aurrekontuen % 1 
euskararen alde ezartzeko 
proposamena egina du , baina 
zehazkiago zein plagintza 
aitzinatu aztertzeko lan talde 
bat osatzea deliberatu zuten. 

Oronosen arabera , heldu den 
urteko hauteskundeak aitzin 
«gauza zehatzak hitzartu eta 
martxan ezarri beharko» dira 
hauteskunde garaia hitz asko 
eta ekintza guti egiteko 
garaia izan daitekeelakoan. 
Heldu den urrian Udalen Bil
tzarrak egitekoa duen biltzar 
nagusira Mixel Oronos gonbi-

Euskara 2000 kolektiboaren deia 

• EUSKARA 2000 kolekti
boak, 1.547 sinadura bil
du ditu Ipar Euskal 
Herrian euskalgintzan 
lanean ari diren euskal
tzaleen artean. Herrietako 
kontseilariei eta auzape
zei zuzendurik, euskara
ren aldeko konpromisoak 
har ditzaten galdegin 
dute. 

Kolektiboak, lehen neu
rri gisa, urtebeteko epean, 
barne aldeko ikastolak 
eraikiak izan daitezen, eta 
euskalgintzan ari diren 
elkarteendako finantza 
mendu jarraikia segurta
tua izan dadin galdegin 
dute. Hiru urteko epean, 
beren haurrek euskaraz 

ikastea nahi duten gura
soek gutienez klase elebi
dun baten aukera izan 
dezatela. Eta bost urteren 
buruko , herri guztietako 
buxeta %1 euskararenda
ko izan dadin. Hala izanen 
balitz, urtero euskararen
dako Iparraldetik bertatik 
bi milioi libera segurtatu
ko liratekeela azpimarra
tu dute (50 milioi pezeta) 

Sinadurak Daniel Pou
lou Udalen Biltzarreko 
lehendakariari bidali diz
kiote , eskaera udal ordez
kariei helaraz diezaien. 
Sinatzaileen artean, ikas
tola , AEK , prentsako lan
gile eta eskola elebidune
takoak nagusitzen dira. 

datzeko xedea agertu zuen 
Daniel Poulouk. 

Iragan astean J ean J ac 
ques Lasserrerekin egon 
ondoan , aste honetan Gara
pen Kontseiluko Jean Claude 
Iriart eta Battitta Belokirekin 
bilduko dira , baita Jean Gre
net Euskal Kulturaren Alde
ko Sindikatuko lehendaka
riarekin ere. 

Euskal Irratien eta 
Ikas-Biren deia 

Euskal Konfederazioarekin 
bat eginik Seaska , AEK, Uda
leku , EDB , EHE, AB , Haika , 
Ttattola eta Herritarrak tal
deek deitu dute manifestaldi
ra. Atzo Iparraldeko Euskal 
Irratiek eta Ikas-Bik egin 
zuten bat deiarekin. 

Euskal Irratiek euskaren 
alde urteetan zehar eta egu
noro egiten duten lana azpi
marratu zuten «botere publi
koak lan hori ezagut eta fun
tsez lagun dezaten ordua» 
dela azpimarraturik. Ikas
Bik, «politikarien hitzen eta 
ekintzen artean dagoen tarte 
handia murriz dadin» euska
raren aldeko deiadarra egite
ko ibilaldia jendetsua izatea 
beharrezkoa dela azaldu du. 

